
	1. Монгол Улсын Ерөнхийлөгчийн хоригийг хүлээж авсантай холбогдуулан боловсруулсан Нийгмийн даатгалын сангийн 2020 оны төсвийн тухай хуульд өөрчлөлт оруулах тухай, Нийгмийн даатгалын хуулиудыг хэрэглэх журмын тухай хуульд өөрчлөлт оруулах тухай хуулийн төсөл

Монгол Улсын Их Хурлын 2019 оны намрын ээлжит чуулганы
Төсвийн байнгын хорооны 12 дугаар сарын 18-ны өдөр
/Лхагва гараг/-ийн хуралдааны товч тэмдэглэл
 
Төсвийн байнгын хорооны дарга Б.Чойжилсүрэн ирц, хэлэлцэх асуудлын дарааллыг танилцуулж, хуралдааныг даргалав.
 

Хуралдаанд ирвэл зохих 19 гишүүнээс 13 гишүүн ирж, 57.9 хувийн ирцтэйгээр хуралдаан 11 цаг 45 минутад Төрийн ордны “Их Эзэн Чингис хаан” танхимд эхлэв. 
 

Чөлөөтэй: З.Нарантуяа, Д.Оюунхорол, Ч.Хүрэлбаатар, Ө.Энхтүвшин, С.Эрдэнэ;

Тасалсан: Б.Наранхүү.
 
Нэг. Монгол Улсын Ерөнхийлөгчийн хоригийг хүлээж авсантай холбогдуулан боловсруулсан Нийгмийн даатгалын сангийн 2020 оны төсвийн тухай хуульд өөрчлөлт оруулах тухай, Нийгмийн даатгалын хуулиудыг хэрэглэх журмын тухай хуульд өөрчлөлт оруулах тухай хуулийн төсөл
 
Хэлэлцэж буй асуудалтай холбогдуулан Нийгмийн даатгалын ерөнхий газрын дарга Д.Зоригт, Хөдөлмөр, нийгмийн хамгааллын яамны Бодлого, төлөвлөлтийн газрын даргын албан үүргийг түр орлон гүйцэтгэгч А.Хишигбаяр оролцов. 
 
Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Ц.Батбаатар, зөвлөх Б.Гандулам, Ё.Энхсайхан, референт С.Дунжидмаа, Г.Нарантуяа нар байлцав.
 
Монгол Улсын Ерөнхийлөгчийн хоригийг хүлээн авсантай холбогдуулан зарим хуульд оруулах нэмэлт, өөрчлөлтийн танилцуулгыг Байнгын хорооны дарга Б.Чойжилсүрэн танилцуулав. 
 
Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 
 
Хуулийн төслийг анхны хэлэлцүүлгээр нь баталъя гэсэн горимын саналыг Улсын Их Хурлын гишүүн Б.Чойжилсүрэн гаргав. 
 
Б.Чойжилсүрэн:   Нийгмийн даатгалын сангийн 2020 оны төсвийн тухай хуульд өөрчлөлт оруулах тухай хуулийн төслийг анхны хэлэлцүүлгээр батлуулах гэсэн горимын саналыг дэмжье гэсэн санал хураалт явуулъя. 
 
Зөвшөөрсөн: 
6
Татгалзсан:

5
Бүгд: 


11
54.5 хувийн саналаар горимын санал дэмжигдлээ. 
 
Б.Чойжилсүрэн: Нийгмийн даатгалын тухай хуулиудыг хэрэглэх журмын тухай хуульд өөрчлөлт оруулах тухай хуулийн төслийг анхны хэлэлцүүлгээр батлуулах гэсэн горимын саналыг дэмжье гэсэн санал хураалт явуулъя. 
 
Зөвшөөрсөн: 
6
Татгалзсан:

5
Бүгд: 


11
54.5 хувийн саналаар горимын санал дэмжигдлээ. 
 
Төсвийн байнгын хорооноос гарах санал, дүгнэлтийг Улсын Их Хурлын гишүүн Н.Амарзаяа Улсын Их Хурлын чуулганы нэгдсэн хуралдаанд танилцуулахаар тогтов. 
 
Хуралдаан 08 минут үргэлжилж, 19 гишүүнээс 13 гишүүн ирж, 57.9 хувийн ирцтэйгээр 11 цаг 53 минутад өндөрлөв. 

МОНГОЛ УЛСЫН ИХ ХУРЛЫН
2019 ОНЫ НАМРЫН ЭЭЛЖИТ ЧУУЛГАНЫ
ТӨСВИЙН БАЙНГЫН ХОРООНЫ 12 ДУГААР САРЫН 18-НЫ ӨДӨР
/ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 

Б.Чойжилсүрэн: - Төсвийн байнгын хорооны гишүүдийн энэ өдрийн амрыг эрье. 
 
Байнгын хорооны гишүүдийн ирц 57.9 хувьтай ирц бүрдсэн тул Байнгын хорооны хуралдааны нээснийг мэдэгдье. 
 
Өнөөдрийн Байнгын хорооны хуралдаанаар хэлэлцэх асуудлыг Та бүхэнд танилцуулъя. 
 
Нэг. Монгол Улсын Ерөнхийлөгчийн хоригийг хүлээн авсантай холбогдуулан зарим хуульд оруулах нэмэлт, өөрчлөлт, Нийгмийн даатгалын сангийн 2020 оны төсвийн тухай хуульд өөрчлөлт оруулах тухай, Нийгмийн даатгалын тухай хуулиудыг хэрэглэх журмын тухай хуульд өөрчлөлт оруулах тухай хуулийн төсөл. 
 
Монгол Улсын Их Хурлын чуулганы хуралдааны дэгийн тухай хуулийн Гучин нэгдүгээр зүйлийн 31.9 дэх хэсэгт заасны дагуу боловсруулсан байна. 
 
Ийм нэг асуудал байгаа юм байна. Хэлэлцэх асуудалтай холбогдуулаад саналтай гишүүд байна уу? Алга байна. Хэлэлцэх асуудлаа баталъя. 
 
Монгол Улсын Ерөнхийлөгчийн хоригийг хүлээн авсантай холбогдуулан зарим хуульд оруулах нэмэлт, өөрчлөлт хийхийг Та бүхэнд танилцуулъя. 
 
Нийгмийн даатгалын сангийн 2020 оны төсвийн тухай хуульд өөрчлөлт оруулах тухай, Нийгмийн даатгалын тухай хуулиудыг хэрэглэх журмын тухай хуульд өөрчлөлт оруулах тухай хуулийн төсөл, Монгол Улсын Их Хурлын чуулганы хуралдааны дэгийн тухай хуулийн Гучин нэгдүгээр зүйлийн 31.9 дэх хэсэгт заасны дагуу боловсруулсан. 
 
Ажлын хэсгийг оруулаадах. Ажлын хэсэг ирэх хооронд. Монгол Улсын Ерөнхийлөгчөөс Нийгмийн даатгалын сангийн 2020 оны төсвийн тухай хуулийн 3 дугаар зүйлд хэсэгчлэн тавьсан хоригийг хэлэлцээд Монгол Улсын Ерөнхийлөгчийн хоригийг Улсын Их Хурлаас хүлээж авах нь зүйтэй гэж шийдвэрлэсэн. 
 
Монгол Улсын Их Хурлын чуулганы хуралдааны дэгийн тухай хуулийн Гучин нэгдүгээр зүйлийн 31.8 дахь хэсэгт Ерөнхийлөгчийн хоригийг хүлээж авсан бол хууль, Улсын Их Хурлын бусад шийдвэрийг бүхэлд нь буюу зарим хэсгийг нь хүчингүй болгох шаардлагатай гэж үзвэл зохих нэмэлт, өөрчлөлт оруулах тухай хууль, Улсын Их Хурлын бусад шийдвэрийн төслийг хэлэлцэн баталж болно гэж заасан. 
 
Монгол Улсын Их Хурлын чуулганы хуралдааны дэгийн тухай хуулийн Гучин нэгдүгээр зүйлийн 31.9 дэх хэсэгт Ерөнхийлөгчийн хоригийг хүлээж авсантай холбогдуулан Улсын Их Хурлын бусад шийдвэрт нэмэлт, өөрчлөлт оруулах бол холбогдох шийдвэрийн төслийг холбогдох Байнгын хороо боловсруулж нэгдсэн хуралдаанд оруулах бөгөөд уг хуулийн төслийн талаар Засгийн газар холбогдох бусад байгууллагаас санал авахыг шаардахгүй гэж саяны тайлбар байгаа юм байна. 
 
Тийм учраас Төсвийн байнгын хорооноос дараах хуулийн төслийг боловсруулан Та бүхэнд тараасан. Гишүүдэд тараасан уу? 
 
Хуулийн төсөлтэй холбогдуулан асуулт асуух гишүүдийн нэрсийг авъя. Алга байна. Гишүүд асуулт асууж, хариулт авлаа. 
 
Хуулийн төсөлтэй холбогдуулан зарчмын зөрүүтэй саналаар санал хураалт явуулж эхэлье. 
 
Бичгээр гаргах зарчмын зөрүүтэй санал гаргах гишүүн байхгүй байна уу? Байхгүй бол Байнгын хорооны саналыг хураалгая. Нөгөө саналаа аваад ир. Томьёолол чинь хаана байна. 
 
Ажлын хэсгийг танилцуулъя. Д.Зоригт Нийгмийн даатгалын ерөнхий газрын дарга, А.Хишигбаяр Хөдөлмөр, нийгмийн хамгааллын яамны Бодлого, төлөвлөлтийн газрын даргын албан үүргийг түр орлон гүйцэтгэгч гэсэн ийм ажлын хэсэг байгаа юм байна. 
 
Хоёр хуулийн төслийг тараасан. Санал байхгүй учраас. Нэгэнт санал байхгүй учраас анхны хэлэлцүүлгээр баталъя гэсэн горимын санал гаргаад, миний бие гаргаж байна. 
 
Энэ хуулийнх нь нэрийг уншъя. Нийгмийн даатгалын сангийн 2020 оны төсвийн тухай хуульд өөрчлөлт оруулах тухай хуулийн төслийг анхны хэлэлцүүлгээр батлуулахыг дэмжье гэсэн томъёоллоор санал хураалт явуулъя. Санал хураалт. 
 
Санал хураалтад 11 гишүүн оролцож, санал 54.5 хувиар дэмжигдлээ. 
 
Санал хураалт явуулж дууслаа. 
 
Хоёр дахь нь. Нийгмийн даатгалын тухай хуулиудыг хэрэглэх журмын тухай хуульд өөрчлөлт оруулах тухай хуулийн төсөлтэй холбогдуулан зарчмын зөрүүтэй санал гаргах гишүүн байна уу? Алга байна. Санал хураалт явуулж дууслаа. 
 
Нийгмийн даатгалын тухай хуулиудыг хэрэглэх журмын тухай хуульд өөрчлөлт оруулах тухай хуулийн төслийг анхны хэлэлцүүлгээр батлуулахыг дэмжье гэсэн саналын томьёоллоор санал хураалт явуулъя. Санал хураалт. 
 
Санал хураалтад 11 гишүүн оролцож, санал 54.5 хувиар дэмжигдлээ. 
 
Ингээд болсон. Түр 1 минут. Энэ хоёр хуулийн төсөл өөрөө Та бүхний гар дээр байгаа учраас дахиж уншиж танилцуулах нь илүүц байна. Энийг протоколд тэмдэглүүлье. Санал хураалт явуулж дууслаа. 
 
Нийгмийн даатгалын сангийн 2020 оны төсвийн тухай хуульд өөрчлөлт оруулах тухай, Нийгмийн даатгалын тухай хуулиудыг хэрэглэх журмын тухай хуульд өөрчлөлт оруулах тухай хуулийн төслүүдийг хэлэлцсэн талаар Байнгын хорооноос санал, дүгнэлт гарна. Чуулганы нэгдсэн хуралдаанд Н.Амарзаяа гишүүн та танилцуулчих уу? Н.Амарзаяа гишүүн танилцууллаа. Хуулийн төслүүдийг хэлэлцэж дууслаа. 
 
Байнгын хорооны хуралдаанаар хэлэлцэх асуудал дууссан тул хуралдаан хаасныг мэдэгдье. Гишүүдэд баярлалаа. 
 
Дууны бичлэгээс буулгасан:

